
Rezime/Abstract

U ovom radu je istražen uticaj radne motivacije na produktivnost rada u IK industriji Bosne i Hercegovine, posmatrano sa
aspekata zaposlenih i aspekta organizacije. Pri tome se radna motivacija shvata kao skup procesa koji utiču na aktivnosti i
ulaganje radnih napora pojedinaca u ostvarivanju ličnih i organizacionih ciljeva, dok produktivnost rada obuhvata
efikasnost tekućeg rada i pokazatelj je uspješnosti pojedinca i organizacije u cjelini. Nakon uspostavljanja teorijskog okvira
i sistematičnog pregleda referentne literature iz oblasti predmeta istraživanja te opisane korištene metodologije, u radu su
prezentirani i analizirani rezultati empirijskog istraživanja i izvedeni i prezentirani njegovi osnovni nalazi i zaključci. Prije
svega, utvrđeno je da radna motivacija u IK organizacijama značajno utiče na produktivnost rada zaposlenika, ali i
organizacije, a zatim je dokazano da postoji značajna veza između i ekstrinzične i intrinzične motivacije i produktivnosti
rada zaposlenih. Također je dokazan različit intenzitet veza između strukture radne motivacije i produktivnosti rada u
odnosu na socio-demografske karakteristike zaposlenika i odnosu na profil IK organizacije. Dakle, na osnovu provedenog
istraživanja, dokazano je da radna motivacija, uz istovremeno različito djelovanje ekstrinzičnih i intrinzičnih faktora, ima
snažan uticaj na rast produktivnosti rada na individualnom i na organizacijskom nivou.

